
MALAYSIA

PEKELILING PERKHIDMATAN BIL. 2 TAHUN 1984

PEMILIKAN HARTA DI BAWAH PERINTAH AM 8§,
PERINTAH-PERINTAH AM PEGAWAI AWAM
(KELAKUAN DAN TATATERTIB) (BAB “D”) 1980

1. Tujuan.
1.1 Pekeliling Perkhidmatan ini adalah untuk menerangkan:
(a) jenis harta yang boleh dimiliki oleh pegawai-pegawai awam.

(D) Syarat-syarat pemilikan harta yang dibenarkan kepada
pegawai-pegawai yang berkenaan.

1.2 Bagi maksud Pekeliling ini ‘“pegawai”, melainkan jika
kandungan ayat menyatakan selainnya, ertinya, pegawai, suami
atau isterinya, anak-anak dan anggota keluarga di bawah tang-
gungannya.

2. Takrif Harta

2.1 Ketua Pengarah Perkhidmatan Awam di bawah kuasa
Perintah Am 8 (5) Perintah-perintah Am Pegawai Awam (Kela-
kuan dan Tatatertib) (Bab “D”) 1980, telah menetapkan “harta”,
sama ada di dalam atau di luar Malaysia, menerusi Warta
Kerajaan Malaysia P.U. (B) 647 bertarikh 5hb November, 1981
sepenti berikut:

2.1.1 Tanah, termasuk tanah yang diduduki atas lesen
pendudukan sementara;
2.1.2 Rumah atau rumah pangsa;

2.1.3 - Bangunan termasuk rumah kedai, ruang kedai, ruang
pejabat atau warong;

2.14 Syer, saham, debentur, bon atau sekuriti lain;

2.1.5 Apa jua jenis lesen tred, perniagaan atau perdagangan;
2.1.6 Lain-lain harta alih (termasuk barang-barang kemas),
yang nilai semasa diperolehi tiap-tiap satunya melebihi 6
bulan gaji (tidak termasuk semua elaun) atau lima ribu ringgit
yang mana yang lebih rendah;

2.1.7 Bagi maksud Perintah Am 8 (1), wang tunai di mana
jua dideposit atau disimpan;

2.1.8 Bagi maksud Perintah Am 8 (2), wang tunai yang di-
perolehi dari lain-lain sumber selain daripada Kerajaan;
dan

2.1.9 Bagi maksud Perintah Am 8 (2), mana-mana kenderaan
bermotor yang diperolehi tanpa pinjaman Kerajaan, jika harga
kenderaan itu melebihi 6 bulan gaji (tidak termasuk semua
elaun) pada masa pembelian dibuat.

3. Pemilikan tanah secara bermilik oieh Kerajaan

3.1 Pegawai-pepawai awam tidak dibenarkan memohon dan
memiliki tanah Kerajaan untuk pembalakan dan perlombongan.
Walau b-gaimanapun, pegawai-pegawai awam boleh memohon
dan diberimilik tanah Kerajaan untuk pertanian tidak melebihi
20 ekar. Luas maksima ini adalah meliputi jumlah keluasan yang
diberimilik di mana-mana tempat di negara ini.

3.2 Bagi tapak perumahsn, seseorang pegawai awam dibenar-
kan memiliki 2 lot secara diberimilik oleh Kerajaan di mana-mana
tempat di negara ini.

3.3 Seseorang pegawai awam yang menjadi ahli Syarikat Kerja-
sama yang berdaftar boleh diberimilik tanah Kerajaan atas nama
syarikatnya. Walau bagaimanapun, tanah ini hendaklah terhad
kepada tanah pertanian dan perumahan sahaja. Pemilikan tanah
pertanian dan tanah pgrumahan atas nama Syarikat Kerjasama
boleh melebihi maksima yang ditetapkan. Sekiranya tanah yang
berkenaan dibelahbahagi, pemilikan sesekeping tanah itu oleh
seseorang pegawai hendaklah tertakluk kepada maksima seperti
yang ditetapkan di perenggan-perenggan 3.1 dan 3.2 di atas,

3.4 Pegawai-pegawai awam yang berkhidmat di Jabatan-jabatan
yang disenaraikan di Lampiran “A” dan juga mereka yang
menjadi ah'i atau menialankan apa-apa tugas dalam Majlis
Mesyuarat Kerajaan Negeri, termasuk apa-apa jawatankuasa kecil
Mailis itu, hendaklah meminta kebenaran terlebih dahulu dar‘pada
Pihakberkuasa Tatatertib masing-masing sebelum mereka diberi-
milik tanah yang terletak dalam bidangkuasa mereka.

3.5 Pegawai-pegawai awam yang telah sedia memil’ki tanah
Kerajaan untuk pembalakan dan perlombongan secara pesaka,
hendaklah melaporkan perkara mu kepada Pihakberkuasa Tata-
tertib untuk mendapat pertimbangan untuk terus memiliki harta
yang berkenaan.

4. Pembelian Syer (saham, debentur, bon atau sckuriti lain)

4.1 Seseorang pegawai awam boleh membeli syer dalam syarikat-
syarikat tertakluk kepada syarat-syarat seperti berikut:

4.1.1 tidak melebihi 59 daripada modal terkumpul atau
$50,000 mengikut mana yang kurang dalam tiap-tiap satu
syarikat yang berdaftar di Malaysia;

4.1.2 tidak melebihi 59 daripada modal terkumpul dalam
tiap-tiap Syarikat Permodalan Kebangsaan Bhd. dan lain-
lain Syarikat Permodalan dan Perusahaan yang ditubuhkan
oleh Kerajaan Negeri;

4.1.3 tidak melebihi 50,000 yunit di tiap-tiap satu dalam
Yunit Amanah Saham MARA, Amanah Saham Nasional
atau mana-mana yunit amanah anjuran Kerajaan.

42 Pegawai-pegawai yang berkhidmac di Kementerian dan
Jabatan yang disenaraikan di Lampiran “B”, hendaklah meminta
kebenaran terlebih dahulu daripada Pihakberkuasa Tatatertib
sebelum membeli syer dalam mana-mana syarikat, kecuali
syarikat-syarikat yang dinyatakan di perenggan 4.1.2, atau pem-
belian amanah saham seperti di perenggan 4.1.3. Pegawai-pegawai
yang telah memperolehi syer menurut perenggan 4.1.1 apabila
ditukarkan ke jawatan-jawatan di Kementerian dan Jabatan seperti
di Lampiran “B” hendaklah mendapat kebenaran daripada Pihak-
berkuasa Tatatertib bagi terus memegang syer-syer mereka yang
berkenaan.

4.3 Seseorang pegawai awam, termasuk isterinya atau suaminya,
anak-anak dan anggota keluarga di bawah tanggungannya, boleh
membeli Yunit Amanah Saham Nasional, masing-masing tertakluk
kepada maksima 50,000 yunit sahaja.

5. Pemilikan harta-harta yang dilarang

5.1 Seseorang pegawai awam tidak dibenarkan memiliki
kenderaan perniagaan, kenderaan perkhidmatan awam dan lesen-
lesen perniagaan untuk hiburan. Larangan ini adalah ditujukan
khusus kepada pegawai itu sendiri dan tidak termasuk suami atau
isteri, anak-anak dan anggota keluarga di bawah tanggungannya.

5.2 Seseorang pegawai yang sedia memiliki jenis harta yang
dinyatakan di perenggan 5.1 secara pesaka, hendaklah melaporkan
perkara itu kepada Pihakberkuasa Tatatertib untuk mendapat
oertimbangan sama ada beliau dibenarkan untuk terus memiliki
harta yang berkenaan.

6. Berkuatkuasa

6.1 Pekeliling Perkhidmatan ini adalah berkuatkuasa mulai dari
tarikh pekeliling ini dikeluarkan.

(HaJt ABDUL RAHMAN BIN PILUS),
Pemangku Ketua Pengarah Perkhidmatan Awam,
Malaysia

JABATAN PERKHIDMATAN AWAM,
MALAYSIA,
KuarLa LUMPUR,

1hb Mei, 1984.

Ketua-ketua Setiausaha Kementerian.
Ketua-ketua Jabatan Persekutuan.
Setiausaha-setiausaha Kerajaan Negeri.

s.k.

Pihak Pengurusan Badan-badan Berkanun.
Pihak Pengurusan Perbadanan-perbadanan.
Pihak Pengurusan Kuasa-kuasa Tempatan.

LAMPIRAN “A”

(i) Jabatan/Pejabat/ Unit—

Tanah dan Galian Negeri; Pendaftar Hak Milik; Juru
Ukur Negeri; Perancang Bandar dan Desa Negeri;
Perancang Ekonomi Negeri; Kemajuan Negeri; Tanah;
Daerah; Ukur Tanah; Pertanian; Parit dan Taliair;
Kerjaraya; Kuasa Tempatan.

(i1) Badan-badan Berkanun dan perbadanan-perbadanan
yang diberi kuasa sebagai “Pemungut Hasil Tanah” oleh
Pihakberkuasa Negeri.

LaMPIrRAN “B”

1. Pegawai-pegawai yang memegang jawatan-jawatan dalam
Kumpulan A, B dan C di:

(i) Kementerian Kewangan;

(i) Kementerian Perdagangan dan Perindustrian dan di
..Ta;batan-jafbatan di bawah tanggungjawab Kementerian
ini;

(iii) Kementerian Kemajuan Tanah dan Kemajuan Wilayah;

(iv) Jabatan Pengangkutan Jalan;

(v) Jabatan Imigeresen;

(vi) Pejabat-pejabat Setiausaha Kerajaan Negeri, dan Pejabat-
pejabat Daerah dan Tanah.

2. Pegawai-pegawai awam yang memegang jawatan-jawatan
dalam Kumpulan A dengan cara pinjaman di Badan-badan
Berkanun yang menjalankan urusan perniagaan ataupun men-
jalankan perkhidmatan pembangunan dan kemajuan tanah, galian,
perlombongan dan perusahaan.

JABATAN PFRCETAKAN NEGARA, KUALA LUMPUR

77140—20-4-84.

